
STORJA LI TKOMPLI L-INKARNAZZJONI TA’ GESU F’DIN IL-GZIRA
Ippermettuli nghid kelma ta’ ringrazzjament lil Mons. Joseph Bezzina ta’ din il-bi¢¢a xoghol.

Kien ghad ma ghandniex storja miktuba, vera u proprja, tad-Djocesi ta’ Ghawdex, u nhoss li
din kienet lakuna kbira. Kull organizzazzjoni u kull entita li hija konxja mill-importanza, 1-
identita u I-missjoni taghha, imma ma ghandhiex ktieb ta’ riferiment li jista’ jghinha tmur
lura u tara minn fejn giet u kif kibret, inhoss li ma ghandhiex identita. L-identita ggibha mhux
biss b’dak li int illum, imma fuq kollox mill-istorja li taghmlek. Hi l-istorja li taghmilna.

Allura nixtieq minn qalbi nirringrazzjak, [Mons. Bezzina], ta’ din il-bi¢ca xoghol kbira. Jiena
l-ktieb ghadni ma qrajtux fid-dettall, imma qallibtu u nahseb li grajt minn kull kapitlu. L-
impressjoni pozittiva tieghi hi 1-fatt illi hija storja li tkompli l-inkarnazzjoni tal-persuna ta’
Gesu fl-art Ghawdxija. Ma ninsewx li ladarba Alla inkarna u sar bniedem, allura dahal fl-
istorja, u din l-istorja tkompli skont l-art li tkun fiha.

U din l-istorja li inti rrakkuntajt hi dak li ta’ gabilna komplew mill-Inkarnazzjoni ta’ Gest,
bid-difetti, bil-problemi, bid-diffikultajiet, il-kundizzjonamenti u 1-kunflitti 1i kien hemm ma’
din l-art u ma’ min kien imexxiha c¢ivilment. In-nisga tat-tmexxija ekklezjali u dik civili
flimkien mal-istorja — allura mal-‘input’ 1i jigi minn barra — tohloq verament ix-xeni sbieh tal-
Inkarnazzjoni. Fl-ahhar mill-ahhar, ladarba Alla sar bniedem, allura d-divin igorr mieghu
wkoll dawn id-dimensjonijiet li hafna minnhom huma umani.

Nixtieq verament nirringrazzjak ta’ din l-opra. Meta semmejtli, kont hadt hafna pjacir, ghax
kienet xi haga li nitlobha u nishaq fugha, ghax inhoss li jekk ahna ma nafux l-istorja, ma
nistghux inkunu nafu min ahna. Il-persuna ma tistax timxi minghajr storja, u jekk ma hemmx
storja, ma jistax ikun hemm futur.

L-ahhar kelma. Jien ghalija kien xi haga gdida u li taghmilni kburi, lili u lilna lkoll kemm
ahna 1-Ghawdxin, il-fatt tal-ezistenza ta’ djocesi sa mis-seklu 12. Ahna dejjem konna nafu li
d-Djocesi Ghawdxija bdiet fl-1864. Imma Mons. Bezzina, bir-ricerka li ghamel, jaccertana li
kien hawn djocesi f’"Ghawdex diga mis-seklu 12 u 13. Hi xi haga kbira, u fl-istess waqt,
tghabbina b’responsabbilta... lili u lilna lkoll kemm ahna, b’mod spec¢jali ahna li nahdmu
hawnhekk il-Kurja, biex din id-Djocesi li tant thabtu u hadmu ta’ gabilna biex ikollna, mhux
biss inharsuha u nzommuha, imma nkabbruha. Inkabbruha mhux biss fl-art, il-proprjeta u 1-
bini: dan ikun hemm bzonnu dagskemm ikun hemm htiega ta’ wisa’ ghal nies li jsiru jafu min
hu Gesui u jkomplu jkunu dixxipli tieghu fil-gZira taghna.

Grazzi, Monsinjur Bezzina. Grazzi mill-qgalb lilkom ilkoll li attendejtu ghac-celebrazzjoni tal-
lejla. U grazzi lil kull min hadem u stinka biex setghet issir din 1-opra, li Zgur hi wahda mill-
aktar opri importanti ta’ dawn l-ahhar snin fid-Djocesi taghna.



